
 
Pou Piblikasyon Imedya: 29/08/2025  GOUVÈNÈ KATHY HOCHUL 

 
 

GOUVÈNÈ HOCHUL ANONSE NOUVO MANM NAN KONSÈY KONSILATIF 
TEKNOLOJI EMÈJAN NOUYÒK LA KI KONSANTRE SOU BYOTEKNOLOJI  

  
Direktè Egzekitif Pfizer ak PDG Fondasyon Michael J. Fox la pral dirije yon gwoup 

konseye endepandan pou enfòme ak akselere kwasans kontinyèl Nouyòk kòm 
yon sant byoteknoloji  

  

Manm yo gen ladan yo lidè ki soti nan biznis, enstitisyon filantropi ak enstitisyon 
rechèch yo  

  
Konstwi sou angajman Gouvènè Hochul pou fè Nouyòk yon lidè nasyonal nan 

syans lavi, inovasyon ak fabrikasyon avanse  
  
  

Gouvènè Kathy Hochul te anonse jodi a nouvo manm nan Konsèy Konsiltatif Teknoloji 
Emèjan (Emerging Technology Advisory Board, ETAB) ki konsantre sou byoteknoloji, 
yon gwoup endepandan lidè nan endistri a ki gen tach pou trase chemen pou elaji 
davantaj yon ekosistèm byoteknoloji k ap pwospere nan Eta Nouyòk. Konsèy konsiltatif 
la, ko-prezide pa Andrew Baum, Direktè Estrateji ak Inovasyon (Strategy and 
Innovation) Pfizer, ak Debi Brooks, PDG ak Ko-fondatè Fondasyon Michael J. Fox (The 
Michael J. Fox Foundation), pral ede avanse angajman Gouvènè a pou fè Nouyòk yon 
lidè nasyonal nan syans lavi, inovasyon ak fabrikasyon avanse. Konsèy la reflete gwo 
lidèchip ak eksperyans Nouyòk, ki gen ladan lidè konpayi etabli, pyonye rechèch, lidè 
òganizasyon san bi likratif ak pratikan nan endistri k ap aktivman fòme avni byoteknoloji 
ak syans lavi komèsyal nan eta a.  

  
"Eta Nouyòk se yon lidè nasyonal nan byoteknoloji ak rechèch inovan k ap fèt soti Long 
Island rive Buffalo", Gouvènè Hochul te deklare. "Rasanble lidè endistri sa yo ki soti 
toupatou nan eta a pral ede elaji ekosistèm byoteknoloji nou an, pou asire ke Nouyòk 
nan tèt syans lavi ak inovasyon medikal."  
  
Andrew Baum, Direktè Estrateji ak Inovasyon Pfizer, te deklare, "Nouyòk nan yon 
pozisyon inik pou l dirije pwochen vag inovasyon byoteknoloji a. Avèk enstitisyon klas 
mondyal, enèji antreprenarya, ak yon angajman pou envestisman katalizè, n ap bati yon 
ekosistèm klas mondyal kote terapi revolisyonè yo devlope isit la menm nan Empire 
State la. Atravè patenarya estratejik yo, nou gen konfyans ke Nouyòk ka pwospere epi 



elaji sou fondasyon solid ki egziste jodi a kòm lidè mondyal emèjan nasyon an nan 
inovasyon syans lavi yo."  
  
Ko-fondatè ak PDG Fondasyon Michael J. Fox, Debi Brooks, te deklare, "Se yon 
onè pou yo nonmen m ko-prezidan Konsèy Konsiltatif Teknoloji Emèjan Nouyòk la. 
Ansanm, Konsèy sa a gen chans pou fè avanse patenarya piblik-prive atravè sektè 
byoteknoloji Nouyòk la epi reyalize pwogrè ke pasyan yo ak fanmi yo merite an ijan. 
Nan Fondasyon Michael J. Fox la, nou te temwen kijan kolaborasyon estratejik, syans 
emèjan ak zouti dènye kri ka ede akselere pwogrè a. Mwen remèsye Gouvènè Hochul 
paske li te reyini gwoup sa a epi li te priyorize a envestisman nan syans lavi yo. Mwen 
pa ka tann pou mwen rejwenn lòt manm Konsèy Administrasyon an pou fasone avni 
byoteknoloji nan Eta Nouyòk."  
  
Direktè Egzekitif Jeneral ak Komisè Empire State Development lan, Hope Knight, 
te deklare, "Eta Nouyòk vin tounen yon gwo sant inovasyon lè li reyini chèchè klas 
mondyal, lidè nan endistri a, ak enstitisyon ki vize lavni yo. Kreyasyon Konsèy 
Konsiltatif Teknoloji Emèjan sa a pral ranfòse ekosistèm syans lavi nou an plis toujou lè 
li asire ke ide inovatè nan byoteknoloji ka nouri, komèsyalize, epi devlope isit la menm 
nan Nouyòk. Anba lidèchip Gouvènè Hochul, nou pa sèlman ap akselere dekouvèt 
syantifik yo, men tou n ap kreye travay ak opòtinite ki pral defini avni ekonomi nou an."  
  
Konsèy Konsiltatif Teknoloji Emèjan sou Bioteknoloji a gen ladan manm sa yo:  
  

• Andrew Baum, Pfizer  
• Debi Brooks, Fondasyon Michael J. Fox  
• Jennifer Hawks Bland, NewYorkBIO  
• Renier Brentjens, Sant Kansè Global Roswell Park (Roswell Park 

Comprehensive Cancer Center)  
• John Connolly, PhD, Enstiti Parker pou Iminoterapi Kansè (Parker Institute for 

Cancer Immunotherapy)  
• Mike Foley, Doktè, Excelsior Sciences  
• Joseph LaRosa, Regeneron  
• Sean O’Sullivan, SOSV  
• William Slattery, Jesyon Deerfield (Deerfield Management)  
• Bruce Stillman, Laboratwa Cold Spring Harbor (Cold Spring Harbor Laboratory)  
• Kevin Tracey, Enstiti Feinstein pou Rechèch Medikal (Feinstein Institutes for 

Medical Research)  
• Win Thurlow, LifeSciencesNY  
• Stacie Grossman Bloom, New York University  
• Ronald Crystal, Weill Cornell Medicine  
• Sam Sia, PhD, Harlem Biospace  
• Geoffrey Smith, Digitalis Ventures  
• Shadi Shahedipour-Sandvik, Inivèsite Eta Nouyòk (State University of New York)  

  



Konsèy Konsiltatif Teknoloji Emèjan (ETAB) Gouvènè a se yon gwoup lidè endepandan 
ki gen responsablite pou ede ekonomi inovasyon Nouyòk la grandi, ki evolye pou 
konsantre sou diferan sijè. Sa a se dezyèm faz ETAB la, ki pral devlope 
rekòmandasyon ki sipòte estrateji Eta Nouyòk nan peyizaj byoteknoloji emèjan an, 
tankou akselere komèsyalizasyon teknoloji avanse ak nouvo terapi, debloke kapital 
prive atravè patenarya piblik-prive, sipòte devlopman IA nan sektè sa a, epi ranfòse 
devlopman mendèv la. Gwoup inogirasyon ane pase a te konsantre sou entèlijans 
atifisyèl, epi yo te pibliye rapò ak rekòmandasyon yo an desanm 2024. Rekòmandasyon 
sa yo te ede enfòme pwogram Gouvènè a ki te anonse depi lè sa a pou finanse nouvo 
antrepriz IA nan Nouyòk, fòme epi plase elèv ki pa byen reprezante yo nan travay nan 
domèn IA, amelyore konpetans mendèv Eta a, ede ti biznis yo adopte IA, epi swiv 
potansyèl ranplasman IA.  
  

Senatè Eta Kristen Gonzalez te deklare, "Nouyòk gen talan, enfrastrikti, ak misyon 
piblik pou l dirije devlopman byoteknoloji inovan, epi mwen remèsye Gouvènè a pou 
lidèchip li ak konsantrasyon li sou kwasans sektè sa a. Pandan n ap ogmante 
inovasyon nan byoteknoloji ak entèlijans atifisyèl, li enpòtan pou nou mete ekite, 
transparans, ak byen piblik la nan sant li. Mwen pa ka tann pou n travay ak konsèy 
konsiltatif sa a pou asire ke pwogrè sa yo sèvi tout Nouyòkè yo."  

  
Manm Asanble Steve Otis te deklare, "Nan yon moman enpòtan kote y ap diminye 
lajan nan syans, sante piblik, ak rechèch teknik nan nivo federal la, Eta Nouyòk ap 
konsantre sou amelyore kolaborasyon ak sinèji nan endistri byoteknoloji a. Nouvo 
dekouvèt yo pral sove lavi epi amelyore sante piblik, men yo pa pral rive otomatikman. 
Nouvo Konsèy Konsiltatif Teknoloji Emèjan pou Byoteknoloji a pral kenbe Nouyòk nan 
premye liy nan travay sa a. Kòporasyon nou yo, enstitisyon rechèch nou yo, ak inivèsite 
nou yo bay momantòm ekonomik pou lidèchip Nouyòk nan rechèch byoteknoloji. Anons 
sa a se yon lòt egzanp angajman Gouvènè Hochul anvè pwochen jenerasyon dekouvèt 
syantifik yo."  
  
Fè Nouyòk tounen yon sant byoteknoloji ak syans lavi  
Gouvènè Hochul ap asire ke pwochen pwogrè medikal yo rive nan Eta Nouyòk. Avèk 
envestisman li yo, Gouvènè a pa sèlman ap sipòte avansman syans medikal la; l ap 
kreye tou yon gwo fòs ki pral kondwi ekonomi nou an, jenere plizyè milye djòb ki mande 
anpil konpetans, epi pote espwa pou plizyè milyon moun k ap fè fas ak maladi ki 
menase lavi yo. Anba lidèchip Gouvènè Hochul, Eta a envesti plis pase 354 milyon dola 
nan ekosistèm syans lavi Nouyòk la.  
  
An 2024, Gouvènè Hochul te anonse ouvèti Etablisman Jeni ak Fabrikasyon Selillè 
GMP (Good Manufacturing Practice, GMP) (GMP Engineering and Cell Manufacturing 
Facility) nan Roswell Park, premye sant terapi selilè ak jenetik Nouyòk, ki chita nan 
Sant Kansè Global Roswell Park nan Buffalo. Etablisman 98 milyon dola a pral kreye 
nouvo djòb, ede sipòte rechèch ak devlopman terapi selilè ak jenetik pou sove lavi nan 
Roswell, ogmante anpil kapasite rechèch li ki byen etabli, epi etabli Roswell kòm youn 
nan enstitisyon dekouvèt ak devlopman terapi selilè prensipal nan peyi a. Anplis de sa, 
Gouvènè a te anonse New York Biogenesis Park, yon Sant Inovasyon nan Terapi Selilè 

ak Jenetik (Cell and Gene Therapy Innovation Hub) revolisyonè ki koute 430 milyon 
dola nan Konte Nassau, Long Island. Avèk yon envestisman istorik 150 milyon dola 
eta—pi gwo envestisman nan tout peyi a pou yon sant terapi selilè ak jenetik—New 
York Biogenesis Park pral akselere livrezon nouvo terapi soti nan laboratwa rive nan 
pasyan nan divès kominote Nouyòk yo.  

  
Angajman Gouvènè Hochul pou fè avanse lidèchip Nouyòk nan teknoloji emèjan ki chita 
sou pi gwo ajanda li a pou elaji devlopman teknoloji dènye kri nan Empire State la.  
  
Ajanda inovasyon Gouvènè a te katalize gwo envestisman piblik ak prive, ki transfòme 
ekonomi Nouyòk epi kreye travay ki byen peye nan lavni. Dènyèman, GlobalFoundries 
te anonse yon envestisman 11.6 milya dola pou elaji kanpis fabrikasyon pis li a nan 
Rejyon Kapital Nouyòk, sa ki kreye 1,500 djòb dirèk ak plizyè milye djòb endirèk. An 
2022, Micron te anonse yon envestisman 20 ane, 100 milya dola pou kreye yon kanpis 
megafab nan Sant Nouyòk, k ap kreye 50,000 nouvo djòb dirèk ak endirèk epi debloke 
plizyè santèn milyon dola nan benefis kominote a.  

